
CXXV .

Bambergiſch

Ein Sorꝛede / wie man Miſſethat pein⸗

lich ſtraffen ſoll .

Item / So ſemand den gemein geſchrlebnen Rechten nach / durch

ein Verhandelung das Leben verwuͤrckt hat / mag man nach guter Ge⸗

wonheit / oder nach Ordnung eines guten rechtverſtendigen Richters /
ſo Gelegenheit vnd Ergernuß der Vbelthat ermeſſen kan / die Form vnd

Weiß derſelben Toͤdtung halten vnd ortheylen / Aber in Faͤllen dar⸗

umb ( oder derſelben gleichen ) die gemeinen Keyſerlichen Recht nicht ſe⸗

tzen oder zulaſſen / jemand zum Todt zuſtraffen / haben Wir in dieſer

Ynſer Ordnung / auch keinerley Todtſtraff geſetzt / Aber in etlichen

Miſſethaten / laſſen die Recht peinlich Straff am Leib oder Gliedern

zu/ damit dannoch die Geſtrafften bey dem Leben bleiben moͤgen / dieſel⸗

ben Straff mag man auch erkennen vnd gebrauchen / nach guter Ge⸗
wonheit deß Landes / oder aber nach Ermeſſung eines guten verſtendi⸗
gen Richters / als oben vom toͤdten geſchrieben ſteht / wann die Keyſer⸗
lichen Recht etliche peinliche Straff ſetzen / die nach Gelegenheit dieſer

Zeit vnd Lande vnbequem / vnd eins theils nach dem Buchſtaben nicht

wol moͤglich zugebrauchen weren / darzu auch die Keyſerlichen Recht die

Form vnd Maß einer jeden peinlichen Straff nicht anzeigen / ſonder

auch guter Gewonheit/ oder Erkantnuß verſtendiger Richter bevehlen/
ond in derſelben willkuͤr ſetzen / die Straff nach Gelegenheit vnd Erger⸗

nuß der Vbelthat / auß Lieb der Gerechtigkeit / vnd vmb gemeines Nutz

willen / zu ordnen vnd zumachen . Aber ſonderlich iſt zumercken / in

was Sachen / oder derſelben gleichen / die Keyſerlichen Recht keinerley

peinlicher Straff am Leben / Ehren / Leib oder Gliedern / ſetzen oder

berhengen / daß Vnſere Richter vnd Vrtheyler dawider auch niemand

zum Todte / oder ſonſt peinlich ſtraffen / vnd damit Vnſere Richter vnd

Vrtheyler / die der Keyſerlichen Recht nicht gelehrt ſeyn/ mit Erkennung

ſolcher Straff / deſtoweniger wider die gemeinen Keyſerliehen Recht/
oder gute zulaͤſſige Gewonheit handeln / ſo wird hernach von eilliehen

peinlichen Straffen / wann vnd wie die gemeltem Rechten / guter Ge⸗

wonheit vnd Vernunfft nach geſchehen ſollen/ geſatzt ,

